
Azərbaycanın 1991-ci il oktyabrın 18-də elan etdiyi müstəqillik 
ölkəmizə çox baha başa gəldi. Ermənistanın 1988-ci ildən bəri irəli 
sürdüyü ərazi iddiaları azmış kimi, Azərbaycanın ayrı-ayrı yerlərində– 
metro stansiyalarında, qatarlarda, avtobuslarda, eləcə də Qarabağ 
ərazisində terror aktları, təxribatlar törədilməyə başlandı. Bunların 
arasında ən dəhşətlisi 1991-ci il noyabrın 20-də baş vermiş, ən yeni 
tariximizə Qarakənd faciəsi kimi düşmüş terror aktı idi. Hadisə Xocavənd 
rayonunun Qarakənd kəndinin yaxınlığında, Ağdam rayonunun Mərzili 
kəndi ətrafında baş vermişdi. İçərisində Azərbaycan, Rusiya və Qazaxıstan 
rəsmi şəxslərinin olduğu hərbi vertolyot ermənilərin silahlı quldur 
dəstələri tərəfindən vuruldu. Bu gün həmin amansız terror hadisəsindən 
31 il keçir.

1991-ci il noyabrın 7-də Qa-
rabağda ermənilərin başladığı 
separatizmlə bağlı Bakıda Qazaxıs-
tan, Azərbaycan, Türkmənistan, Ru-
siya və Ermənistan nümayəndələrinin 
görüşü keçirildi. Məqsəd Qarabağda 
yaşayan ermənilərin doğrudanmı 
sıxışdırıldığını aydınlaşdırmaq idi. 
Razılıq əldə olundu ki, hadisələri 
yerində araşdırmaq üçün Xankəndiyə 
gedilsin. Bu ərəfədə, noyabrın 18-
də SSRİ prezidenti Mixail Qorba-
çovun köməkçisi Bakıya zəng vu-
raraq bildirir ki, ermənilərin iddiaları 
ilə bağlı Dağlıq Qarabağda erməni 
və Moskva nümayəndələrinin iclası 
keçiriləcək, Azərbaycan təmsilçiləri 
də oraya getsinlər. Bakıda güc 
nazirlikləri və Təhlükəsizlik Şurasının 
rəhbərliyindən ibarət siyahı tərtib olu-
nur. 

Məlumatlı mənbələrin o zaman 
verdiyi məlumatlardan aydın olur ki, 
həmin siyahı sonradan dəyişikliyə 
uğrayaraq böyük bir xəyanətlə 
nəticələnir. Belə ki, əvvəlcə tərtib 
olunmuş və noyabrın 18-də Bakı 

ilə razılaşdırılmış siyahıya bir neçə 
erməni – “Aşanak” kolxozunun hey-
vandarlıq birliyinin sədri Emil Ba-
layan, Vladimir Kuşnarikin özü, 
beynəlxalq erməni diasporu (əsasən, 
Fransa və Kaliforniya erməni kilsələri) 
tərəfindən maliyyələşdirilən “Krunk” 

təşkilatının Dağlıq Qarabağda-
kı ideoloqlarından Oleq Yeseyan, 
“Yevkrapa” cəmiyyətinin maliyyə 
məsələlərinə məsul, Livan erməni di-
asporu ilə əlaqələndirici Leonard Pet-
rosyan, zabit Tatavis Baqramyan və 
Azərbaycan Xalq Cəbhəsinin Ağdam, 
Xocavənd, Füzuli, Cəbrayıl, Xocalı, 
Əsgəran rayon şöbələrinin rəhbərləri 
daxil edilir. Qərara alınır ki, iclas lentə 
alınaraq, respublika televiziyasının 
“Günün ekranı” xəbərlər proqramın-
da göstərilsin. Hətta saat 13:40-da 

Ağdam hava limanına belə bir uçuş 
olacağı barədə xəbər verilir. Amma 
sonra nə baş verirsə, bu adamlar ver-
tolyota minmirlər.

Bunun əvəzində Moskvadan 
gələn zəngə əsasən iclasda dövlət 
katibi Tofiq İsmayılov və baş proku-
ror İsmət Qayıbovun hökmən iştirak 
etməli olduğu bildirilir. 1991-ci il no-
yabrın 19-da siyahı yenidən tərtib 
olunur. Millət vəkilləri Vaqif Cəfərov 
və Vəli Məmmədov siyahıdan çıxa-
rılır. Ancaq gecədən xeyli keçmiş si-
yahı təzələnir. Güc nazirliklərindən 
seçilmiş şəxslərin adları siyahıdan çı-
xarılır. Millət vəkilləri Vaqif Cəfərov və 
Vəli Məmmədov yenidən siyahıya da-
xil edilir. Tofiq İsmayılov heyətə baş-
çılıq etməli, Ağdamda Təhlükəsizlik 
Şurasının səyyar iclasına qatılmalı 
olur. Yeni siyahını Ayaz Mütəllibov 
1991-ci il noyabrın 19-da, saat 23:00-
da təsdiqləyir.

Beləliklə, uçuşla əlaqədar bütün 
tədbirlər görülür, adamlara telefon 
zəngləri olunur, Dağlıq Qarabağın 
rəhbərliyinə, Ağdam hava limanına, 
hərbi komendanta xəbər göndərilir. 
Nəhayət, nümayəndə heyəti Mİ-8 

N72 vertolyotu ilə yola düşür. La-
kin necə olursa, bütün təhlükəsizlik 
tədbirlərinə baxmayaraq, saat 
14:05-də Ağdamdan Qarakənd 
istiqamətinə uçan vertolyotla rabitə 
əlaqələri kəsilir. Rabitənin qırılması 
ilə bağlı ilk məlumatlar Xocavəndə 
ötürülür. Faciə haqqında ilk məlumat 
isə təqribən altı saatdan sonra verilir.

İlkin təhlillərə görə, Qarakənd 
üzərində 300 metr yüksəklikdə uçan 
Mİ-8 N72 vertolyotu 1991-ci il no-
yabrın 20-də saat 14:42-də vurulur. 
Hadisə haqqında birinci məlumat 
Azərbaycan Prezidenti Aparatına 
saat 19.55-də çatır. Lakin xəbər 
Xankəndidə erməni dilində yayım-
lanan xəbərlərdə saat 15:30-da, Ye-
revan radiosunda isə saat 16:15-də 
yayılır, özü də “qəza” kimi şərh olu-
nur. Məlumatı saat 16:40-da Tehran, 
17:00-da Moskva radiosu yayır. 

Beləliklə, Azərbaycanın dövlət 
katibi Tofiq İsmayılov, baş prokuror 
İsmət Qayıbov, dövlət müşaviri, sabiq 
daxili işlər naziri Məhəmməd Əsədov, 
millət vəkilləri Vaqif Cəfərov və Vəli 
Məmmədov, baş nazirin müavini Zülfü 
Hacıyev, Prezident  Aparatının şöbə 
müdiri və jurnalist Osman Mirzəyev, 
Qazaxıstan daxili işlər nazirinin mü-
avini Sanlal Serikov, Azərbaycan 
Dövlət Televiziyasının jurnalisti Alı 
Mustafayev –  ümumilikdə, 22 nəfər 
həlak olur. 

Sonrakı təhlillər əsasında 
birmənalı şəkildə təyin olundu 
ki, vertolyot erməni silahlı quldur 
dəstələri tərəfindən vurulub. Hadisə 
Azərbaycana qarşı birbaşa Moskvada 
və İrəvanda hazırlanmış məqsədli ter-
ror aktıdır. Çünki Qarakənd faciəsi ilə 
bağlı qaldırılmış cinayət işinin istinta-
qı da sonradan müəmmalı şəkildə da-
yandırılmışdı. Səbəb kimi, hadisənin 
baş verdiyi ərazinin Ermənistan silah-
lı qüvvələri tərəfindən işğal olunması 
göstərilsə də, əslində daha köklü və 
müəmmalı  səbəblər vardı. Hətta bu 
qədər dövlət adamının bir vertolyot-
da vəhşicəsinə məhv edilməsi kimi 
dəhşətli bir cinayəti törədən şəxsləri 
müəyyənləşdirmək də mümkün olma-
mışdı. Beləcə, izlər tamamilə itirilmiş-
di. Təbii ki, bu və sonradan törədilmiş 
çoxsaylı təxribat və terror hadisələri 
Azərbaycanın yenicə qazandığı 
müstəqilliyə qarşı yönəlmişdi…

Paşa ƏMİRCANOV,  
“Xalq qəzeti”

Qarakənd faciəsi –– 31 ilin müəmması 

1945-ci il noyabrın 20-də saat 10:00-da Almaniyanın Nürnberq 
şəhərində nasist hərbi cinayətkarların işi üzrə beynəlxalq məhkəmə işə 
başlamışdı. Bu şəhər təsadüfən seçilməmişdi: uzun illər faşizmin qalası 
sayılmış Nürnberqdə Millətçi Sosialist Partiyasının (MSP) qurultayları, 
paradları təşkil olunmuşdu. 

Məhkəmə prosesi aparıcı müttəfiq 
dövlətlər − SSRİ, ABŞ, Böyük Britaniya 
və Fransa arasında 1945-ci il 8 avqust 
tarixli London sazişi əsasında yaradıl-
mış Beynəlxalq Hərbi Tribunal (BHT) 
tərəfindən həyata keçirilmişdi. Tribu-
nal alman faşizminin təşkilatlarını−SS, 
SA, Gestapo, SD, habelə Sosialist 
Partiyasının rəhbərliyini cinayətkar 
kimi tanımışdı. Təxminən on bir 
aya yaxın davam edən məhkəmə 
prosesində müttəhimlər sülh və in-
sanlığa qarşı ağır cinayətlərdə təqsirli 
bilinmişdilər. Onlardan 12-si tribunal 
tərəfindən asılaraq ölüm cəzasına 
məhkum edilmiş, digərlərinə ömürlük 
və ya uzun müddətə həbs cəzaları 
verilmişdi. Üç nəfər isə bəraət almışdı. 

Üçüncü Reyxin, demək olar ki, 
bütün hakim elitası − yüksək səviyyəli 
hərbi və hökumət rəsmiləri, diplomat-
lar, böyük bankirlər və sənayeçilər 
müttəhimlər kürsüsündə əyləşmişdilər. 
Məhkəmə zalında yalnız nasizmin 
ən yüksək səviyyəli liderləri – Sovet 
ordusunun Berlinə hücumu zama-
nı intihar etmiş Adolf Hitler, Yosef 
Gebbels və Henrix Himmler olma-
mışdı. Təqsirləndirilən şəxslər Hitler 
hakimiyyətə gəldikdən sonra bütün 
əsas daxili və xarici siyasətin, eləcə 
də hərbi hadisələrin fəal iştirakçıları 
olmuşdular. Buna görə də, məhkəmə 
proseslərində iştirak etmiş və 1946-cı 
ildə “Müharibə sirləri. Nürnberq 
proseslərinin materialları əsasında” 
adlı kitab yazmış fransız publisisti 
R.Kartyenin sözləri ilə desək, “onların 
məhkəməsi, bütövlükdə, rejimin, bü-
tün dövrün, bütün ölkənin məhkəməsi 
idi”. Proses çərçivəsində ictimaiyyətə 
açıq şəkildə keçirilən dörd yüz üç ic-
lasın işi dünya mətbuatı tərəfindən 

geniş işıqlandırılmış, birbaşa radio ya-
yımı aparılmışdı.

Nürnberq məhkəməsi zamanı yüz 
on altı şahid dindirilmiş, üç yüz mindən 
çox ifadə alınmış və üç minə yaxın 
sənəd, o cümlədən, sənədli foto-vi-
deo ittihamlar araşdırılmışdı. Proses 
zamanı ifadə verən çoxsaylı şahidlər, 
sadəcə faktlarla məhdudlaşmamış, 
onlardan təfərrüatı ilə danışmış və 
şərhlərilə, R.Kartyenin sözlərinə görə, 

nasizm dövrünün ruhunu dolğunluğu 
ilə əks etdirmişdilər. Məhkəmə zalında 
iştirak etmək üçün altmış mindən çox 
vəsiqə verilmiş, iclaslar eyni vaxtda 
dörd dildə keçirilmiş, prosesi müxtəlif 
ölkələrdən iki yüz əlliyə yaxın jurnalist 
izləmişdi. 

Nasistlərin və onların əlaltılarının 

Nürnberq məhkəməsinin iclasla-
rı zamanı üzə çıxan və ictimaiyyətə 
açıqlanan çoxsaylı cinayətləri 
həqiqətən dəhşətlidir. Həddindən artıq 
qəddarcasına, qeyri-insani və insan-
lıq əleyhinə icad edilə bilən hər şey 
faşistlərin arsenalına daxil edilmişdi. 
Müharibə zamanı bütün beynəlxalq 
konvensiyaları kobud şəkildə pozmuş 
nasistlər hərbi əsirlərlə qəddarcasına 
davranmış, işğal olunmuş ərazilərin 
əhalisini köləliyə məcbur etmiş, şəhər 
və kəndləri məqsədyönlü şəkildə da-
ğıtmış və böyük insan ölümünə səbəb 
olmuş silah texnologiyalarından yarar-
lanmışdılar. Məsələn, Osvensim ölüm 
düşərgəsi gündə otuz min, Treblinka 
iyirmi beş min, Sobibor iyirmi iki min 

insanın məhv edilməsi üçün nəzərdə 
tutulmuşdu. Ümumilikdə, 18 mil-
yon insan həbs və ölüm düşərgələri 
sistemindən keçmiş, onlardan 
təxminən 11 milyonu vəhşicəsinə 
məhv edilmişdi. 

Müttəhimlərə ittihamlardan 
müdafiə olunmaq üçün geniş im-

kan yaradılmışdı. Hamısı vəkillərlə  
təmin olunmuşdu. Alman dilində bü-
tün sənəd-sübutların surətləri veril-
mişdi. Lakin təqsirləndirilən şəxslər 
və onların vəkilləri prosesin lap 
əvvəlindən Beynəlxalq Hərbi Tribu-
nalın Nizamnaməsinin hüquqi uy-
ğunsuzluğunu sübut etməyə baş-
lamışdılar. Cəzadan qaçmaq üçün 
onlar törədilmiş cinayətlərə görə bütün 
məsuliyyəti yalnız Adolf Hitlerin, SS və 
Gestapo qurumlarının üzərinə atma-
ğa çalışmışdı, hətta tribunalın təsisçi 
dövlətlərinə qarşı əks ittihamlar irəli 
sürmüşdülər. Ancaq canilərin heç bir 
iddiası məhkəmədə təsdiqini tapma-
mışdı. 

Xatırladaq ki, şərqşünas alim, 
pedaqoji elmlər doktoru, profes-
sor, Əməkdar elm xadimi Ələsgər 
Məmmədov Nürnberq məhkəməsində 
sovet nümayəndəliyinin heyətində al-
man dili tərcüməçisi kimi iştirak etmiş-
di. Digər tanınmış azərbaycanlı dip-
lomat və jurnalist Ənvər Məmmədov 
da Nürnberq prosesi zamanı 
beynəlxalq tribunalın SSRİ-dən olan 
nümayəndələri arasında olmuşdu. 

Bir ilə yaxın davam etmiş prosesdən 
sonra 1946-cı il sentyabrın 30-da və 
oktyabrın 1-də Beynəlxalq Ədalət 
Məhkəməsinin hökmü elan edilmişdir. 
Hökmdə faşistlər tərəfindən pozulmuş 
beynəlxalq hüququn əsas prinsipləri 
göstərilmiş, tərəflərin arqumentləri 
təhlil edilmiş, faşist dövlətinin on iki illik 
cinayətkar fəaliyyətinin icmalı verilmiş-
dir. Beynəlxalq Hərbi Tribunal bütün 
müttəhimləri təcavüzkar müharibələr 
hazırlamaq və aparmaq üçün sui-
qəsddə, habelə saysız-hesabsız 
müharibə cinayətlərində və insanlığa 
qarşı ağır vəhşilikdə təqsirli bilmiş-
dir. On iki nasist cinayətkar asılaraq 
edam cəzasına məhkum edilmişdi. 
Digər müttəhimlər müxtəlif müddətə 
azadlıqdan məhrum olunmuşdular. 
Bəzi cinayətkarlar barədə ömürlük 
həbs cəzası verilmişdi. Nürnberq 
məhkəməsinin lap əvvəlində verilən 
“Siz günahınızı etiraf edirsinizmi?” su-
alına bütün müttəhimlər bir nəfər kimi 
“yox!” demişdilər. Nasist cinayətkarlar 
prosesin davam etdiyi müddətdə də, 
hətta edam zamanı da fikirlərindən 
dönməmişdilər. 

Hazırladı:  
S.ELAY, 

“Xalq qəzeti”

Tarixdə bu gün

Ağdam 2 ildir  
ağ günlərinə qovuşub
Ağdamın erməni vandallarının 27 illik işğalından azad edilməsindən 2 il keçir. 2020-ci 

ilin 44 günlük Vətən müharibəsində Qarabağ cəbhəsinin sağ və sol cinahlarında düşmən 
ordusunun güclü həmlə ilə darmadağın edilməsi, təcavüzkar Ermənistanın quldur silahlı 
dəstələrinin ərazilərimizdən qovulub çıxarılması düşmən ölkənin rəhbərliyini Ağdamı 
döyüşsüz geri qaytarmağa məcbur etmişdi. 

Bəs necə olmuşdu ki, Azərbaycanın so-
sial-iqtisadi potensial baxımından ən güclü 
rayonlarından biri 1993-cü ilin yayında asan-
lıqla qaniçən, dağıdıcı düşmənin əlinə keç-
mişdi? – Bu, birinci növbədə, müstəqilliyin ilk 
illərində ölkədə hökm sürən başıpozuqluq və 
çəkişmələrin nəticəsi olmuşdu. Ağdam xəyanət 
və məsuliyyətsizliyin qurbanı olduğu kimi, sar-
sılmaz yurd sevgisi və Xalq–ordu–lider birliyinin 
yaratdığı möhtəşəm rəşadəti nəticəsində də 
azadlığına qovuşdu.

Hərbi-siyasi mütəxəssislər bildirirlər ki, 
Vətən müharibəsində düşmən cinahlarda 
məğlub edilməsəydi, İkinci Qarabağ savaşı-
nın ən mürəkkəb və daha çox itki tələb edəcək 
döyüşləri ermənilərin möhkəmləndiyi qövsvari 
yüksəkliklərlə əhatə olunmuş Ağdam ərazisində 
aparılacaqdı.  Buna görə də Prezident, Ali Baş 
Komandan İlham Əliyevin rəhbərliyi altında 
hazırlanmış mükəmməl planla Azərbaycan Si-
lahlı Qüvvələri soldan Arazqırağı irəliləyərək 
Şərqi Zəngəzur ərazilərini azad etmiş, Laçın 
dəhlizinə çıxmışdı. Sağdan isə ordumuz Su-
qovuşanı azad edərək Murov yüksəkliyinə çıx-
mış, düşmən qüvvələrin Ermənistanla əlaqəsini 
kəsmişdi. Hadrutun ələ keçirilməsi Şuşaya ar-
xadan yol açmışdı. Nəhayət, noyabrın 8-də 
qala-şəhərin azad edilməsi isə Laçın dəhlizini 
içəridən qapatmışdı. 

Beləliklə, Xankəndi, Ağdərə, Əsgəran 
və Xocavənddə Ermənistan silahlı qüvvələri 
mühasirə vəziyyətinə düşmüş, kənarda qalmış 
düşmən dəstələri kütləvi surətdə fərarilik et-
mişdi. 44 gün ərzində ətraf yüksəkliklərdən Ağ-
dam, Ağcabədi, Tərtər rayonlarının dinc əhali 
yaşayan məntəqələrini amansız artilleriya atəşi 
altında saxlayan, ciddi itki və dağıntılar törədən 
düşmən birləşməsi məhv edilməkdən yaxa 
qurtarmaq üçün silahı yerə qoymalı olmuşdu. 
Bu, açıq döyüş meydanında qazanılmış qələbə 
qədər önəmli bir taktiki uduş olmuşdu. 30 il 
ərzində bir qarış torpağı belə geri qaytarmağı 
yaxına qoymayan işğalçı Ermənistan təslim 
olduğunu etiraf edərək, Ağdam və Kəlbəcər 
rayonarından və Laçın dəhlizindən soldakı 
ərazilərindən müqavimətsiz çıxmağa məcbur 
qalmışdı. 

2 il əvvəl – noyabrın 20-də Ağdamın 
düşməndən geri alındığı gün rayonda qələbə 
bayrağını qaldıraraq xalqımızı ölüm-dirim sa-
vaşlarında qazanılmış qələbələrdən heç də 
geri qalmayan – döyüşsüz əldə edilən siya-
si-diplomatik zəfər münasibətilə təbrik edən 
Azərbaycan Prezidenti, Ali Baş Komandan 
İlham Əliyev təntənə ilə demişdi: “Ağdam rayo-
nunun işğaldan azad olunması tarixi hadisədir. 
Ağdam rayonunun işğaldan azad olunması no-
yabrın 10-da imzalanmış üçtərəfli Bəyanatın 
nəticəsidir. Ağdamın işğaldan azad edilməsi 
şanlı hərbi qələbə nəticəsində mümkün ol-
muşdur. Əgər Azərbaycan Ermənistanı döyüş 
meydanında məğlub etməsəydi, Ermənistan öz 
xoşu ilə bizim torpaqlarımızdan çıxmayacaqdı. 
Bizim gücümüzü düzgün hesablaya bilmədilər. 
Bilmirdilər ki, bu gün Azərbaycan Ordusu, 
Azərbaycan vətəndaşı nəyə qadirdir”.

İşğaldan əvvəl Ağdam rayonunda 143 
min insan yaşayırdı. Hazırda Ağdam rayonu 
sakinlərinin sayı 210 minə yaxındır. Ağdam 
şəhərini və onun bütün infrastrukturunu bərpa 
etmək, bir çox halda yenidən yaratmaq  üçün 
irimiqyaslı layihələr hazırlanıb gerçəkləşdirilir. 
Dövlət başçısının bildirdiyi kimi, 27 il didərginlik 
həyatı yaşamış, düşmənin intensiv atəşi altın-
da qurub-yaratmış ağdamlılar əmindirlər ki, 
Azərbaycan dövləti hər zaman olduğu kimi, bu 
gün də onların yanındadır. Bunun üçün bütün 
işlər əsaslı şəkildə aparılır. Ağdam şəhərinin 
Baş planı hazırlanmış, mütəxəssislər cəlb olun-
muş, infrastruktur layihələri planlı şəkildə icra 
edilir, ilk növbədə, yollar və digər kommunikasi-
yalar bərpa edilir. 

Qarabağın baş qapısı sayılan Ağdamın 
işğaldan azad edilməsindən keçən 2 il bu ta-
rixi hadisənin önəminə layiq irimiqyaslı işlərin 
gerçəkləşdirilməsinə start verilməsi, bir sıra 
layihələrin icrasının sürətlə davam etdirilməsi 
ilə əlamətdardır. Bu barədə danışan Ağ-
dam Rayon İcra Hakimiyyətinin başçısı Vaqif 
Həsənov bildirdi:

– Qarabağın qeyrət qalası və zəhmət 
bölgəsi sayılan Ağdamın 2 il əvvəl noyab-
rın 20-də Ermənistanın təslim aktı sayı-
lan üçtərəfli Bəyanata əsasən, ölkəmizin 
nəzarətinə verilməsi tarixi bir rəşadət, möcüzəli 
bir nailiyyətdir. Bizə bu xoşbəxtliyi Prezident, 
Ali Baş Komandan İlham Əliyevin müdrik və 
qətiyyətli rəhbərliyi ilə qəhrəman Azərbaycan 
əsgəri və zabiti bəxş etmişdir. Bu misilsiz 
zəfərin nəticəsidir ki, cənab Prezidentin Ağda-

mın işğaldan azad edilməsi münasibətilə xalqa 
müraciətində dediyi kimi, rayonun işğal altında 
olan əraziləri bir güllə atılmadan, bir nəfər şəhid 
verilmədən geri qaytarılmışdır.

150 mindən artıq əhalisi, böyük varidatı, 
güclü sosial-iqtisadi potensialı və çoxəsrlik 
yüksək mədəni irsi olan bu rayonun başıpo-
zuqluq nəticəsində düşmənin əlinə keçməsi 
Azərbaycan üçün ciddi itki oldu. 

Ağdamlılar 27 il ulu öndər Heydər Əliyevin 
“Qarabağsız Azərbaycan, Şuşasız Qara-
bağ yoxdur!” hökmünə, Prezident İlham 
Əliyevin “Biz Ağdama da, Şuşaya da, Laçı-
na da, işğal altında olan bütün torpaqlarımıza 
da qayıdacağıq!” vədinə inanaraq toxtaqlıq 
tapmış, dözüm qazanmışdılar. Cənnət Qara-
bağa dönəcəyimizə ötən illərdə zərrə qədər də 
şübhəmiz olmamışdı. 

30 il düşmən tapdağında inləmiş, xarabalı-
ğa çevrilmiş cənnət Qarabağın mənfur yağıdan 
xilas edilməsi hər bir soydaşımızın ən böyük 
arzusunun, ən başlıca istəyinin gerçəkləşməsi 
anlamında ümummilli bir xoşbəxtlikdir. Xalqı-
mız öz tarixinin ən möhtəşəm zəfərini təkcə 
qəsdimizə durmuş ermənilər üzərində deyil, 
həm də düşməni bu haqsızlığa təhrik etmiş, 
onun ədalətsizliklərinə və vəhşiliklərinə uzun 
müddət göz yummuş güclü havadarları ilə 
dirənişdə qazanmışdır. 

Sonda bildirək ki, Qarabağ, onun baş qa-
pısı Ağdam tarix boyu olduğu kimi, yenə də bi-
zimdir və dövlət başçısı İlham Əliyevin təntənə 
ilə bəyan etdiyi kimi, əbədi bizim olacaq. 

Tahir AYDINOĞLU,  
“Xalq qəzeti” 

Zəfər təqviminin səhifəsi

Şair Ramaldanov,
ehiyatda olan polkovnik

Düşmənə vurulan bu sarsıdıcı zərbə – 
onun özünün bais olduğu müharibədə uduz-
ması bir daha göstərdi ki, işğalçı Ermənistan 
belə ağır və rüsvayçı məğlubiyyəti 
əvvəlcədən görməli, bütün istiqamətlərdə 
darmadağın ediləndən sonra qəbul etdi-
yi razılaşmanı bu qədər gecikdirməməli 
idi. Əgər düşmən Azərbaycan liderinin 
dediyi kimi, münaqişənin həllinin siyasi 
yolunu seçsə idi, savaşda bir neçə dəfə 
artıq itkilərlə üzləşməz, sonda rəzil günə 
düşməzdi. Azərbaycan öz qələbəsi ilə 
münaqişənin hərbi yolla həllinin insanla-
rın taleyi baxımından məqbul olmadığı-
nı nəticə etibarilə düşmənə anlatmaqla 
göstərdi ki, müharibəni davam etdirmək 
onun tamamilə məhv olması deməkdir. 
Bununla Azərbaycan həm özünü, həm də 
işğalçı ölkəni növbəti itkilərdən xilas etdi.

İşğalçı Ermənistanın Ağdamı dinc yolla 
geri qaytarması onun 30 illik mənasız ina-
dının sındırılması, dikbaşlığına son qoyul-
ması demək idi. Müharibənin davamında 
Azərbaycanın canlı qüvvə və digər itkiləri 
yenidən artacaqdısa, Ermənistanın Qara-
bağdakı çoxminli canlı qüvvəsi məhv edilib 
əsir götürüləcək, hərbi potensialı tamamilə 
dağıdılacaqdı. Ağdam və digər ərazilərin 
dinc yolla azad edilməsi Azərbaycanın 
mütləq qələbəsi idisə, Ermənistanın da ni-
cat yolu, bir dövlət kimi mövcudluğu şansı 
idi.

Azərbaycan qazandığı hərbi-siyasi 
zəfərlə Ermənistana düşdüyü 30 illik Qara-
bağ bataqlığından çıxmaq imkanı yaratdı. 
Ötən bir ildə bu imkandan payından küsmüş 
uşaqlar kimi istifadə etməyən Ermənistan, 
görünür, hələ də baş verənlərin ağrısından 
ayıla bilmir.

Müzəffər Ali Baş Komandan İlham 
Əliyevin bir il əvvəl Ağdamdan bütün dün-
yaya verdiyi açıqlamanın davamında bö-
yük inamla bildirdi ki, Ağdam rayonunun 
bərpası bizim gələcək planlarımızda xü-
susi yer tutacaq. Çünki həm ərazi, həm də 
əhali baxımından böyük rayondur. 

Ekspert rəyi

